
Gier in cielo mezzo sconta
fra le nuvole la luna;
giera in calma la laguna
giera el vento bonazà.
Una sola bavesela
sventolava i sò caveli,
e faceva che dai veli
sconto el sen no fosse più. 

Contemplando fisso fisso
le fatesse del mio ben,
quel visetto così lisso,
quella bocca e quel bel sen:
me sentiva dentro el petto
una smania, un missiamento
una specie di contento
che non sò come spiegar.

Son sta un pezzo rispetando
quel bel sono, e ho soportà:
benché amor de quando in quando
el m'avesse assae tentà:
e ho provà butarme zozo
la con ela a pian pianin,
ma col fogo da vicin
no podeva riposar!

M'ho stufà po finalmente
de sto tanto sò dormir:
e gò fato da insolente;
ne m'ho certo da pentir;
perché, oh Dio, che bele cose
mi gò dito, mi gò fato
ne mai più tanto beato 
ai mii zorni non son stà!


